
GOUVÈNÈ CUOMO ANONSE SENA A KONFIME PLIZYÈ NOMINASYON 

 

Jodi a, Gouvènè Andrew M. Cuomo te anonse Sena a apwouve plizyè nominasyon andedan 

administrasyon li an. 

 

Gouvènè Cuomo di konsa, “Depi lè mwen te pran fonksyon, administrasyon mwen kontinye ap pote 

moun ki pi bon ak pi briyan pou sèvi Nouyòkè yo. Gason ak fanm sa yo se vrè pwofesyonèl nan domèn 

yo chak apa, epi mwen gen konfyans y ap ofri estanda sèvis piblik ki pi avanse. Mwen ofri yo felisitasyon 

mwen poutèt Sena a konfime yo jodi a epi mwen espere travay avèk yo pou bati yon pi bon New York.” 

 

Richard L. Kauffman pral travay kòm Prezidan New York State Energy Research and Development 

Authority (NYSERDA).  

 

Mesye Kauffman ap travay tou kòm Prezidan Enèji ak Finans Gouvènè a. Anvan sa, Mesye Kauffman se 

yon Konseye Prensipal pou Sekretè Enèji Etazini, Steven Chu. Eksperyans Mesye Kauffman gen ladan tou 

jesyon sektè prive a kòm yon ansyen Direktè Jeneral pou Good Energies, Inc., yon envestisè prensipal 

nan enèji renouvlab ak nan teknoloji efikasite enèji. Li se yon patnè nan Goldman Sachs ak yon prezidan 

Gwoup Finansman Global konpayi, epi li te vis-prezidan Biznis Tit Enstitisyonèl Morgan Stanley.  

 

Leilani Crafts Ulrich pral travay nan yon dezyèm manda kòm Prezidan Ajans Adirondack Park. 

 

Madam Ulrich te jwenn nominasyon li nan Komisyon APA pou premye fwa nan ane 2004. Li te alatèt 

komite Pwogram Kontwòl ak Ekoloji Pak Komisyon an anvan Gouvènè Cuomo te lonmen li premye 

Prezidan Ajans lan nan mwa novanm 2011. Madam Ulrich se yon defansè devwe pou pwoblèm 

anviwònman, paske li te etidye anvan repons pou chanjman klima, konsèvasyon enèji ak pratik jesyon 

forè. Madam Ulrich se yon ansyen manm Komisyon Adirondack Community Housing Trust 

(Administrasyon Lojman Kominotè Adirondack) epi li te fè pati nan delegasyon Eta New York nan 

Pwogram Ekonomi Dirab Northern Forest Center kat eta.  

 

Jeffrey Wise pral travay kòm Direktè Egzekitif nouvo Sant Jistis pou Pwoteksyon Moun ki gen Bezwen 

Espesyal. 

Eksperyans Wise ap pote plis pase 25 ane sèvis nan sektè piblik la ak sektè non komèsyal. Pa twò lontan, 

Mesye Wise t ap sèvi kòm prezidan NYS Rehabilitation Association (NYSRA), yon asosyasyon komèsyal 

òganizasyon kominotè eta a k ap bay sèvis sipò pou moun ki gen andikap entèlektyèl/devlòpmantal, 

pwoblèm sante mantal ak lòt andikap. Li te sèvi tou kòm yon avoka rechèch pou Komisyon Revizyon Lwa 

Eta New York, kowòdonatè lejislatif pou Asosyasyon Swen Sante Kominotè Eta New York, ak yon analis 

jeneral politik nan Kowalisyon pou Sanzabri ki baze nan Manhattan. 

 

Gouvènè Cuomo te anonse tou konfimasyon sèt manm Komisyon Libète sou Kondisyon Eta New York. 

Manm sa yo se Tina Stanford, Gail Hallerdin, Julie Smith, Milton Johnson, Walter William Smith Jr., Sally 

Velasquez-Thompson, ak Lisa Elovich. 

 

Tina Stanford pral travay kòm Prezidan Komisyon Libète sou Kondisyon. Pa twò lontan, Madam Stanford 

t ap sèvi kòm Direktè Biwo Sèvis Viktim Eta New York. Li te Prezidan Komisyon Viktim Krim depi ane 

2007. Kòm yon moun ki fèt nan Buffalo, Madam Stanford t ap sèvi kòm yon Asistan Pwokirè Distri Konte 

Erie pandan katòzan. Li t ap travay nan Tribinal Vil Buffalo, gran jiri, biwo pou moun ki viktim nan vyolans 

nan kay/kadejak, biwo pwosè pou krim ak biwo apèl. Kòm yon pwokirè pwosè, li t ap travay dirèkteman 

avèk anpil milye moun ki viktim nan krim ak manm fanmi yo pou chèche jistis pou krim ki kòmanse depi 

nan vòlò pou rive nan ansasinay. 

 

Gail Hallerdin pral sèvi kòm Manm Komisyon Libète sou Kondisyon. Madam Hallerdin, pa twò lontan, t 

ap sèvi kòm yon Ofisye Odyans pou Biwo Eta New York pou Asistans Pwovizwa pou Moun Andikape pou 

revize pwogram sèvis sosyal pou distri lokal yo. Anvan sa, Madam Hallerdin t ap fonksyone kòm Analis 

Ekip Jesyon pou Depatman Sante ak Sante Mantal Vil New York pou revize ak fè revizyon rekòmande 

nan dispozisyon Kòd Sante Vil New York. Li te sèvi tou kòm Asistan Pwokirè Jeneral nan Biwo Rejyonal 

Buffalo. Li se yon moun ki fèt nan Queens, epi li te resevwa Doktora Jiris li nan University of Buffalo, 

Lekòl Dwa.  

 

Julie Smith pral sèvi kòm Manm Komisyon Libète sou Kondisyon. Madam Smith t ap travay nan 

Depatman Pwobasyon Konte Genesee pandan 21 ane, epi li se Direktè Depatman an pou kounye a. 

Madam Smith t ap sipèvize yon depatman ki te bay sipèvizyon pou apeprè 700 delenkan adilt ak jèn. 

Anplis konesans ak eksperyans li nan sipèvizyon ak tretman delenkan ki fè krim, li t ap travay anvan kòm 

yon responsab dosye pou Depatman Sèvis Sosyal Konte Genesee. 

 

Milton Johnson pral sèvi kòm Manm Komisyon Libète sou Kondisyon. Johnson t ap sèvi kòm yon ajan 

espesyal nan Administrasyon Ranfòsman Batay kont Dwòg Etazini, epitou kòm Asistan pou Ajan Espesyal 

ki te Responsab pou Sèvis Sekrè Etazini. Antan yon anketè kriminèl pou sipèvizyon, li te devlope kèk 

operasyon estratejik tankou sekirite pwoteksyon Prezidan an ak Otorite Etranje. Li te fè ankèt kriminèl 

ak ankèt nan sektè prive a tou. Li te resevwa Lisans li nan Jeni Mekanik nan Virginia State University. 

Johnson fèt nan Queens, New York.  

Walter William Smith Jr.  te jwenn nominasyon li ankò kòm Manm Komisyon Libète sou Kondisyon. Li te 

nan Komisyon Libète sou Kondisyon Eta New York depi ane 1996. Anvan pos travay li genyen kounye a, li 

te sèvi kòm yon anketè prensipal pou Komisyon Viktim Krim Eta New York. 

 

Sally Velasquez-Thompsonte te jwenn nominasyon li ankò kòm Manm Komisyon Libète sou Kondisyon. 

Li te nan Komisyon Libète sou Kondisyon Eta New York depi ane 2007. Eksperyans li fè anvan gen ladan 

20 ane nan Depatman Lapolis Vil New York kòm Detektif ak anketè nakotik.  

 

Lisa Elovich te jwenn nominasyon li ankò kòm Manm Komisyon Libète sou Kondisyon. Li te nan 

Komisyon Libète sou Kondisyon Eta New York depi ane 2007. Li te sèvi tou kòm yon Jij Lwa Administratif 

pou Biwo Sèvis Timoun ak Fanmi Eta New York ak yon Pwokirè Jeneral Adjwen pou Biwo Pwokirè Jeneral 

Eta New York avèk yon objektif sou jistis jivenil ak pwogram prevansyon krim.  

